პოლიტიკისა და ადვოკატირების საკონსულტაციო კომიტეტის შეხვედრის 
ოქმი: 10
პოლიტიკისა და ადვოკატირების საკონსულტაციო კომიტეტის შეხვედრა გაიმართა დაავადებათა კონტროლისა და საზოგადოებრივი ჯანმრთელობის ეროვნული ცენტრის შენობაში 2017 წლის 11 აგვისტოს, 11:00 სთ–ზე.
ამოცანები: 
· დისკუსია ქსს ევოლუციის ძირითადი სტრატეგიული ვერსიების შესახებ 
· დისკუსია Euro Health Group–ის (EHG) კონსულტანტების მიერ წარმოდგენილი ქსს ევოლუციის გეგმის მონახაზის მე–4 ნაწილზე, რომელიც ეხება ქსს მომავალ მარეგულირებელ ჩარჩოს, სტრუქტურას, ფუნქციებს და დაფინანსების მექანიზმებს;  

შეხვედრა გახსნა შრომის, ჯანმრთელობის და სოცილური დაცვის მინისტრის მოადგილემ, პასკ–ის თავმჯდომარემ, ქ–ნმა ნინო ბერძულმა, რომელიც მიესალმა დამსწრეებს და გააცნო შეხვედრის მიზანი – (1) დისკუსია ქსს ევოლუციის ძირითადი სტრატეგიული ვერსიების და (2) ქსს მომავალი მარეგულირებელი ჩარჩოს, სტუქტურის, ფუნქციების და დაფინანსების მექანიზმების შესახებ. მან ხაზი გაუსვა იმ ფაქტს, რომ სხვა ქვეყნების დოკუმენტირებული გამოცდილება ქსს–ების ევოლუციასთან დაკავშირებით ძალიან მწირია, შესაბამისად საქართველო იქნება ერთ–ერთი პიონერი ქვეყანა ამ მიმართულებით და მიმდინარე შეხვედრა წარმოადგენს ამ საინტერესო პროცესის დასაწყისს. 
პოლიტიკის და ადვოკატირების სპეციალისტმა, ქ–ნმა თამარ ზურაშვილმა მოკლედ მოახსენა დამსწრეებს ქსს ევოლუციის იმ 7 სტრატეგიული ვერსიის შესახებ, რომელიც ქსს ინტეგრაციის კვლევის გუნდის მიერ იქნა წარდგენილი 2016 წლის 17 მაისს ჩატარებული ქსს ინტეგრაციის კვლევის სამუშაო შეხვედრაზე. მან ხაზი გაუსვა იმ ფაქტს, რომ მოცემული 7 ვერსიიდან უფრო სასურველ და უპირატეს ვერსიებად დასახელდა ვერსია 1: შენარჩუნდეს სტატუს–ქვო და ვერსია 3: შენარჩუნდეს ქსს, როგორც უნიკალური სტრუქტურა, მაგრამ გახდეს შჯსდს–სთან არსებული საბჭო და გააგრძელოს წარსულში არსებული პრაქტიკის გამოყენება. ქ–ნმა თამარმა დისკუსია გახსნილად გამოაცხადა და შესთავაზა ჯგუფს, კიდევ ერთხელ ემსჯელა პირველი, ქსს ევოლუციის სტრატეგიული ვერსიების და შემდეგ ქსს მომავალი ფუნქციების შესახებ.  
დისკუსია იმასთან დაკავშირებით თუ რა ფორმით უნდა მოხდეს ქსს შენარჩუნება, ძირითადად წარიმართა ქსს ევოლუციის პირველი და მესამე სტრატეგიული ვერსიების ირგვლივ.
მესამე ვერსიის განხილვის პროცესში ქ–ნმა ნინო ბერძულმა აღნიშნა, რომ ბევრია ჯანდაცვის სამინისტროს სტრუქტურის ქვეშ არსებული სხვა საბჭოები (დედათა და ბავშვთა, არაგადამდები დაავადებების, იმუნიზაციის საბჭო და ა.შ.), ისინიც მულტისექტორულია და მათ შემადგენლობაში არასამთავრობო სექტორიც არის წარმოდგელი, მაგრამ ქსს–სგან განსხვავდება იმით, რომ არ იყენებს იმ ინსტრუმენტებს, რომლითაც დღეს გამორჩეულია ქსს. აღნიშნული საბჭოებისთვის სამდივნოს ჯანდაცვის დეპარტამენტი წარმოადგენს. 
დისკუსია გაიმართა იმ საკითხთან დაკავშირებით, თუ ვის წინაშე უნდა იყოს ქსს ანგარიშვალდებული გლობალური ფონდის გასვლის შემდეგ. თუ ქსს გახდება სამინისტროს სტრუქტურის ქვეშ არსებული საბჭო, ანგარიშვალდებული იქნება სამინისტროსა და მინისტრის წინაშე, ისევე როგორც ეს სხვა არსებული საბჭოების შემთხვევაშია. ქ–ნმა მარინა დარახველიძემ აღნიშნა, რომ  ანგარიშვალდებულების ისეთი ზოგადი სახე, როგორიცაა საზოგადოების წინაშე ანგარიშვალდებულება ეხლაც არის და არ უნდა შეიცვალოს, აუცილებელია განისაზღვროს პრაქტიკული თემების თაობაზე ანგარიშვალდებულების საკითხი გლობალური ფონდის გასვლის შემდეგ. მისი აზრით, გამომდინარე იქიდან რომ ქსს უნდა დარჩეს მულტისექტორული და მრავალ სამინისტროსთან კოორდინირებული საბჭო, უმჯობესია შენარჩუნდეს სტატუს–ქვო და საბჭო ანგარიშვალდებული იყოს მთავრობის წინაშე. ასეთ ფორმატში ადვილად ხდება ერთი სამთავრობო სტრუქტურის მიერ მეორესთვის დავალებების გაცემის პროცესი. ქ–ნმა ნინო ბერძულმა აღნიშნა, რომ ეს ის ფორმატია, რომლითაც საბჭო ამჟამად ფუნქციონირებს და ასეთ შემთხვევაში რეკომენდებული იქნება შენარჩუნდეს სტატუს–ქვო.
ჯგუფის ინიციატივით დისკუსია გაიმართა მე–5 (გახდეს საზედამხედველო ორგანო, მოახდინოს გარდამავალი პროცესების ზედამხედველობა, უზრუნველყოს გარდამავალი პერიოდის გეგმის განხორციელება, მოახდინოს ეროვნული პროგრამების ზედამხედველობა – აღინიშნა, რომ ქსს ისედაც ასრულებს ამ ფუნქციას და მნიშვნელოვანი იქნება მომავალში მისი შენარჩუნება)  და მე–6 (მოხდეს სხვა რომელიმე არსებულ ორგანოსთან შერწყმა – აღინიშნა, რომ ქსს იმდენად მაღალორგანიზებული ორგანოა, რომ პირიქით შეიძლება მასში მოხდეს სამომავლოდ სხვა ორგანოების ინტეგრაცია, შერწყმით შესაძლოა დასუსტდეს საბჭოს ფუნქციონირება) ვერსიების ირგვლივაც.    
ქ–ნმა ნინო ბერძულმა შეჯამების სახით აღნიშნა, რომ ჯგუფში საწინააღმდეგო მოსაზრების არ არსებობის შემთხვევაში დისკუსია გაგრძელებულიყო პირელი და მესამე ვერსიების ირგვლივ (საწინააღმდეგო მოსაზრება არ გამოთქმულა) და მიმართა კომიტეტის წევრებს, გამოეთქვათ მოსაზრებები თავიანთი პრეფერენციების შესახებ.    
ქ–ნმა ირინე ჯავახაძემ აღნიშნა, რომ უფრო მისაღები პირველი ვერსიაა, ვინაიდან პოლიტიკური გადაწყვეტილებების მიღებისას უმჯობესია ეს მოხდეს სამთავრობო დონეზე და არა სამინისტროს დონეზე, სადაც შესაძლოა კომუნიკაციის პრობლემებიც გაჩნდეს. 
ქ–ნმა მარინა დარახველიძემ აღნიშნა, რომ მოცემულ შვიდ ვერსიაში უფლებამოსილებების გრადაცია შემცირებისკენ მიდის და შესაბამისად, უმჯობესი იქნება მაქსიმალურად მოხდეს საუკეთესო ვერსიის შენარჩუნება. 
აქტიური დისკუსიის შემდეგ პასკ–ი შეთანხმდა რეკომენდაციაზე, შენარჩუნდეს ქსს სტატუს–ქვო.
ქ–ნმა ნინო ბერძულმა აღნიშნა, რომ თუ შენარჩუნდება პირველი ვერსია (სტატუს–ქვო), ასევე უნდა მოხდეს მსჯელობა ქსს სამომავლო ფუნქციებზე და მოუწოდა ჯგუფს განეხილა არსებული ფუნქციების გამსხვილების საკითხიც.  
ქსს სამომავლო ფუნქციების განხილვამდე ქ–ნმა ირმა ხონელიძემ ჯგუფს მიაწოდა ინფორმაცია მიმდინარე და მომავალი საგრანტო პროგრამების პერიოდების შესახებ: 
· მიმდინარე საგრანტო პროგრამები დაგეგმილია 2019 წლის ბოლომდე და ამ ფორმატში ქსს აგრძელებს ფუნქციონირებას. 
· შემდგომი პერიოდი საქართველოსთვის განისაზღვრა 2020-2022 წლების პერიოდით (საქართველო მიწვეულია პროგრამის გაგრძელების მოთხოვნის წარდგენაზე), სადაც მოხდება პროგრამების განახლება, თუმცა რადიკალური ცვლილებების გატარება მოსალოდნელი არ არის. შესაბამისად 2022 წლამდე აუცილებელი იქნება გლობალურ ფონდთან კომუნიკაცია და არსებულ ფორმატში ქსს–ს შენარჩუნება აღნიშნული კომუნიკაციის უზრუნველსაყოფად.   
· თუ შენარჩუნდა გლობალური ფონდის მიმდინარე ფორმატი, როგორც ეს არის განსაზღვრული სხვა ქვეყნებისთვის, 2022 წლის შემდეგ მოსალოდნელია 2-3 წლიანი სრული გარდამავალი პერიოდისთვის დაფინანსების მიღება.
ქ–ნმა ნინო ბერძულმა აღნიშნა, რომ გამომდინარე იქიდან თუ ქსს ევოლუციის რომელ ვერსიას აირჩევს ქვეყანა, აუცილებლად დადგება ტენიკური დახმარების საჭიროების საკითხი და იკითხა თუ სად უნდა ყოფილიყო გეგმაში ეს საკითხი ასახული,  2022 წლამდე თუ მის შემდეგ. 
ქ–ნმა ირმა ხონელიძემ უპასუხა, რომ რაიმე კონკრეტული ზღვარი ამ პერიოდებთან დაკავშირებით ალბათ არ არსებობს, ისევე როგორც პროგრამული გარდამავალი გეგმის შემთხვევაში, როდესაც საქართველომ მიუხედავად იმისა რომ ჯერ არ არის სრულ გარდამავალ პერიოდში, შეიმუშავა ეს გეგმა და გეგმის შემუშავებისა და მისი გარკვეული ღონისძიებების შესრულებისთვის მიიღო დაფინანსება გლობალური ფონდისგან. მან ხაზი გაუსვა იმ ფაქტს, რომ ქვეყნები მხარდაჭერილი არიან, გარდამავალი პერიოდისთვის მზადება დაიწყონ რაც შეიძლება მალე და არა მაშინ როცა უკვე დადგება ეს პერიოდი. 
ქ–ნმა თამარ ზურაშვილმა მოკლედ მოახსენა ჯგუფს ქსს მიმდინარე მარეგულირებელი ჩარჩოს, სტრუქტურის, ფუნქციების და დაფინანსების მექანიზმების შესახებ და აღნიშნულ საკითხებთან დაკავშირებით დისკუსია გახსნილად გამოაცხადა. 
აქტიური დისკუსიის შედეგად პასკ–ის წევრების მიერ წარმოდგენილი იქნა შემდეგი სახის პირველადი რეკომენდაციები:
· ქსს–ს შენარჩუნება მნიშვნელოვანია
· რეკომენდებულია შენარჩუნდეს სტატუს–ქვო
· შენარჩუნდეს ქსს–ს არსებული ძირითადი ინსტრუმენტები 
· ქსს–ს სამომავლო ფუნქციად განისაზღვროს აივ/შიდსის და ტუბერკულოზის ეროვნული სტრატეგიული გეგმების და შესაბამისი პროგრამების შემუშავებისა და განხორციელების კოორდინირება
· რეკომენდებულია გაფართოვდეს ქსს–ს მანდატი და დაემატოს  C ჰეპატიტის სტრატეგიული გეგმის შემუშავებისა და განხორციელების კოორდინირება. ქ–ნი ირმა ხონელიძის შემოთავაზებით ქსს–ს მანდატში C ჰეპატიტის დამატების საკითხის განხილვა შესაძლოა დაიწყოს მიმდინარე საგრანტო პროგრამების ფარგლებში. ქ–ნმა მაკა გოგიამ აღნიშნა, რომ საქართველოს ზიანის შემცირების ქსელი აივ პროგრამასთან ერთად C ჰეპატიტის მნიშვნელოვან კომპონენტსაც ანხორციელებს და მათთვისაც უკეთესი იქნება თუ ქსს–ში მოხდება C ჰეპატიტის ინტეგრაციაც. 
· სამომავლოდ შესაძლოა განხილულ იქნას მანდატის კიდევ უფრო გაფართოვება და სგგდ და ნარკოტიკების წინააღმდეგ ბრძოლის სტრატეგიების და სახელმწიფო პროგრამების განხორციელების კოორდინირების დამატება. შესაბამისად ქსს–ს მანდატში მოხვდება ყველა დაკავშირებული სახელმწიფო პროგრამების კოორდინირება.
· მანდატის გაფართოვებასთან დაკავშირებით შესაძლოა საჭირო გახდეს დამატებითი ექსპერტიზის საჭიროება, რისთვისაც შემოთავაზება გაკეთდა დარჩეს პასკ–ის ფორმატი და თემატური საჭიროების მიხედვით მოხდეს ტექნიკური ექსპერტიზის მოწვევა.
· შენარჩუნდეს ქსს–ს საზედამხედველო ფუნქცია და მანდატის გაფართოების შესაბამისად დაემატოს  შესაბამისი სტრატეგიების ქვეშ მოქმედი სახელმწიფო პროგრამების ზედამხედველობა (განისაზღვრება შესაბამისი ინდიკატორები და შემუშავდება დეშბორდები). 
· საზედამხედველო ფუნქციების გაფართოების პარალელურად საჭირო იქნება შესაძლებლობების განვითარება.  
· საზედამხედველო ფუნქციის დაფინანსება შესაძლოა გათვალისწინებულ იქნეს შესაბამისი პროგრამების მონიტორინგის ნაწილში.  
· ქსს–ს სამომავლო სტრუქტურად განისაზღვროს: მუდმივმოქმედი – სამდივნო და საზედამხედველო კომიტეტი და დროებითი კომიტეტები საჭიროებიდან გამომდინარე მაგ, პასკ–ი
· მულტისექტორული საბჭოს სამდივნო/სამდივნოს ფუნქციები შესაძლებელია ინტეგრირებული იყოს ქსს–ს შემადგენლობაში არსებული რომელიმე სამინისტროს/სტუქტურის ქვეშ და აღნიშნული სტრუქტურიდან შეიძლება მოხდება სამდვნოს დაფინანსება.
· რუტინული საქმიანობის (შეხვედრების ორგანიზება, შეკრება, თემის განხილვა, გადაწყვეტილებების მიღება, ოქმის გაფორმება, რასაც ასრულებს ქსს თავისი სამდივნოთი) გარდა, ზედამხედველობის და  ტექნიკური ექსპერტიზის მობილიზების თანხები შეიძლება გაიწეროს პროგრამულად და მიენიჭოს შესაბამისი განმახორციელებელი ან მოხდეს შესაბამისი ფონდების მოძიება
· ჯანმრთელობის სექტორის სხვა ორგანოებთან ფორმალური კავშირების ასახვის (მაგ, ურთიერთანამშრომლობის მემორანდუმები) საჭიროება არ არის. 
· საბჭოს მიერ მიღებული გადაწყვეტილებების აღსრულებაზე ოფიციალური ლეგალური სტატუსის განხილვის საჭიროება არ არის: საბჭო არის მაკოორდინირებელი, კოლეგიალური ორგანო, მის გადაწყვეტილებებს აქვს სარეკომენდაციო ხასიათი და დადგენილება #220–ის მიხედვით საბჭოს შეუძლია მნიშვნელოვანი საკითხების სამთავრობო დონეზე განხილვა.   
შეხვედრის დასასრულს ქ–ნმა ირმა ხონელიძემ ჯგუფის წევრებს მოკლედ გააცნო პროგრამის გაგრძელების მოთხოვნის შემუშავებასთან დაკავშირებით პასკ–ის სამომავლო საქმიანობის შესახებ: 2017 წლის 7 აგვისტოს ჩატარებული ქსს–ს სხდომის გადაწყვეტილების თანახმად პროგრამის გაგრძელების მოთხოვნის შემუშავება მოხდება პარკ–ის ფორმატში, პროცესი იქნება გამჭვირვალე, დოკუმენტირებული და უზრუნველყოფილი იქნება ყველა დაინტერესებული მხარის ჩართულობა (სამთავრობო, არასამთავრობო და სამოქალაქო სექტორები, ძირითადი მოწყვლადი ჯგუფები); შემუშავდება დროში გაწერილი სამუშაო გეგმა, რომელიც დაცირკულირდება კომიტეტის წევრებს შორის;  დისკუსიები გაიმართება 2 მნიშვნელოვანი საკითხის ირგვლივ და შესაბამისი არგუმენტირებული რეკომენდაციები წარედგინება ქსს–ს – (1) პროგრამებს შორის თანხების განაწილება  და (2) აღწერილობითი დოკუმენტი, თვითშეფასების ფორმა პროგრამის გაგრძელებაზე. აღნიშნული დავალების შესრულების პროცესში ყველა დაინტერესებული მხარის ჩართულობის უზრუნველყოფის მიზნით ქსს–ს სამდივნო დააცირკულირებს ინფორმაციას კომიტეტის მუშაობაში დამატებითი წევრების ჩართვის თაობაზე ქსს წევრებს შორის, ხოლო ისინი გაავრცელებენ მათ წარმომადგენლობებს შორის.   
შემდგომი ნაბიჯები:
ქსს ევოლუციის გეგმა:
· შეხვედრაზე მიღებული პირველადი რეკომენდაციები აისახება შეხვედრის ოქმში და გავრცელდება კომიტეტში, კომიტეტის წევრების მხრიდან დამატებითი რეკომენდაციებისა და კომენტარების გაზიარება მოხდება ელექტრონულ ფორმატში; პასკ–ის რეკომენდაციები გავრცელდება ქსს–ს წევრებს შორის უკუკავშირის მისაღებად;
· შეხვედრის ოქმისა და რეკომენდაციების გაზიარება მოხდება EHG კონსულტანტებთან და მათგან მიღებული უკუკავშირის შესაბამისად განისაზღვრება და დაიგეგმება განსახილველი საკითხები  მომდევნო შეხვედრისათვის. 
პროგრამის გაგრძელების მოთხოვნა:
· პროცესში ყველა დაინტერესებული მხარის ჩართულობის უზრუნველყოფის მიზით ქსს–ს სამდივნო დააცირკულირებს ინფორმაციას კომიტეტის მუშაობაში დამატებითი წევრების ჩართვის თაობაზე ქსს წევრებს შორის, ხოლო ისინი გაავრცელებენ მათ წარმომადგენლობებს შორის;
· შემუშავდება პროგრამის გაგრძელების მოთხოვნის შემუშავების დეტალური სამუშაო გეგმა, რომელიც დაცირკულირდება კომიტეტის წევრებს შორის;  

